


Ш ТРУМ

Кайтӑр каччӑ хӗр патӗнчен: 
В ӑхӑт мар халь авланма! 
Кай, оухаҫӑ, уйӑнтан:
Вӑхӑт мар суха тума...

Уолт Уитмен.

I

Э й, пӗлӗтсем! Хура, хаяр, кӑвак  пӗлӗтсем! Аҫтал- 
ла  чуптаратӑр?.. Кам хӑвалать  сире? К ам ран  

таратӑр?..  Эй, калӑр  часрах! М а каламастӑр?..
Ҫук. Пӗлӗтсем каламаҫҫӗ. Пӗлӗтсем хӑлхасӑр: илт- 

меҫҫӗ. Пӗлӗтсем чӗлхесӗр: чӗнмеҫҫӗ.
Пӗр кӗрхи сивӗ ҫил кӑна вӑрманта:
— У-у-у!— тесе у ласа  ҫӳрет.
И ы вӑҫ тӑррисем сулланаҫҫӗ,— пӗтӗм вӑрман сулла- 

нать. И ывӑҫ ҫулҫисем тӑкӑнаҫҫӗ,— пӗтӗм вӑрман ҫара- 
лать.

Ҫарал , вӑрман!
Каш ла, вӑрман!
— Каш-каш!.. Каш-каш!..
— У-у-у!..
Ҫил хаяррӑн  улани ҫам рӑк ӑш ӑмӑрсене канлӗх па- 

масть. Усал сасси пек — хӑрана ертет. Сивӗ шывпа сап- 
нӑ пек — ҫӳҫентерсе илет.

— Пракуш! Атя каялла  кайӑпӑр.
— М анӑн  пиншак кӗсйисем тулман-ха. Пӗр килнӗ 

яп ала  тултарсах  каяр...
П ракуш па иккӗн вӑрм анта юман ҫӑпанӗсем пуҫтарат- 

пӑр: чернил тума кирлӗ. Ш култа чернил памаҫҫӗ.
Иксӗмӗр те вӑрм ана ш ала кӗме хӑратпӑр. Кӗрхи вӑр- 

ман пире тискеррӗн курӑнать. Ҫ анталӑкӗ те хӑруш шӑн 
туйӑнать.

— Ы-ы-ы! Хӑрушӑ!.. Хӑрушӑ!..
Хура, хаяр, кӑвак  пӗлӗтсем темрен тарнӑ пек, чупнӑ 

пек ирте-ирте каяҫҫӗ. Хӗвел куҫӗ те темрен хӑраса хура 
пӗлӗт айнелле кӗре-кӗре пытанать.

Вӑрманӗ ҫаплах кашлать.
— Каш-каш!.. Каш-каш!..
Сивӗ ҫилӗ те пӗрмаях улать.
— У-у-у!..
— Пракуш! Ҫитет пуҫтарса. Кайӑпӑр...
— Тӑр-ха пӑртак . Акӑ чукун ҫул хӗрне тухрӑмӑр. М а 

шина сасси илтӗнет. М аш ина курса кайӑпӑр.

—  |Кирлӗ ма.р машина. Атя часрах... Темрен хӑраса 
чёре сике пуҫларӗ манӑн.

Ҫук. П ракуш  мана итлемест. П ракуш  чукун ҫул хӗр- 
ринеллех тухса курасшӑн. П ракуш  машина курассипех 
аптӑрата пуҫларӗ.

Чӑштик-чӑштик! Чӑш-чаш-чӑш-чӑш! чаш латтарса 
вӑшт иртсе кайрӗ машина.

Вагон чӳречисенчен хӗрлӗ ҫӑлтӑрлӑ  карттуссем тӑхӑн- 
нӑ, п ӑш аллӑ , ш тыклӑ салтак  пуҫӗсене аран  курса юлтӑ- 
мӑр. Платформисенче тупӑ тавраш ё ларса  пынине асӑр- 
харӑмӑр.

— Ы-ы-ы! Хӑрушӑ!.. Хӑрушӑ!..
Вёсене курсан, кӗрхи ҫанталӑк  та  пушшех хӑруш шӑн 

курӑнса кайрӗ. Кӗрхи вӑрман та тискер сасӑпа шав-в!.. 
шав-в! ш авласа  илчӗ. Й ывӑҫ турачӗсем ҫӑт-ҫат!.. ҫӑт-ҫат! 
хуҫӑла-хуҫӑла анаҫҫӗ. Ҫил ҫаплах  сиввӗн, выҫӑ каш кӑр 
пек уласа  ҫӳрет. Х ӑраман  кайӑка хӑратать. Чӗтремен чун 
татӑкне чӗтретет.

— У-у-у!
Х ӑруш ӑ вӑрманта ҫӳреме!
Х ӑруш ӑ машини!
Х ӑруш ӑ хӗрлӗ ҫӑлтӑрлӑ, пӑш аллӑ ,  ш тыклӑ салтак- 

сем!
— Аҫта каяҫҫӗ-ши вӗсем, Пракуш?
— Хусана... Чехословаксемпе ҫапӑҫма.
— Чехословаксем Тӗрлемес станцинех ҫитнӗ, теҫҫӗ. 

В ӑрҫӑ пирӗн ялах  ҫитессинчен хӑрамастӑн-и  эсӗ, П р а 
куш?.. В ара  килес ҫул аслӑ шкула каясси те пулмасть 
вӗт пирӗн...

П р аку ш  мана хирӗҫ каллех кӗскен кӑна тавӑрса к а 
ла рӗ.

— Пулмин!— терӗ вӑл.
Х амӑр татах  тискер вӑрман ӑшне, йывӑҫсем хушшине 

пытантӑмӑр. Кӗрхи сивӗ ҫил тапхӑр-тапхӑрӑн  пӗтӗм вӑр- 
мана силлесе илет.

— У-у-у!..
И нҫе те мар, ҫывӑхрах:
— Кӗрӗсс!— кӗрӗслетрӗ пӑш ал сасси.
— Ах-х-х!.. Пӗтерчӗҫ!—^тесе хыттӑн ҫухӑрса ячӗ те 

П ракуш , ҫавӑнтах  ш ӑпӑрт  пулчӗ. Урӑх ним те чӗнмерӗ.
П ӗтём  ӑш ӑм  сӑр-р сӑрлатса илчӗ.
—■ П ракуш !..  П ракуш !— тесе чӗнетӗп.
Ҫук. П ракуш  хирӗҫ ним те калам асть .  Пӗр ҫил кӑна:
— У-у-у!— тесе усаллӑн  уласа ҫӳрет.
— Пракуш! П ракуш !— тесе тата хытӑ юлашки хут 

кӑш каратӑп .

Ҫук. П ракуш  ним те каламасть.
— |Ы-ы-ы! Хӑрушӑ!.. Хӑрушӑ!..
П ракуш а ш ы рам а та  хӑратӑп.
— Мӗн пулчӗ? Аҫта каяс? Тавай  чукун ҫул хёрне тух- 

са пӑхас!
Х ӑ р ак а л а са  виҫ-тӑват утӑм ярса нусрӑм. П ракуш 

шӗшкӗ тӗмӗ ҫумӗнче ҫамкинчен чӗп-чӗрӗ хӗрлё юн юхтар- 
са выртать.

— Пракуш!.. П ракуш !— тесе каллех чӗнетӗп.
Ҫук. П ракуш  ним те каламасть...
П ракуш  вилнё.
— ;Ы-ы-ы! Хӑрушӑ!.. Хӑрушӑ!..
Х ӑранипе П ракуш  патне те пымастӑп. Тӳрех чукун 

ҫул хӗрне тухатӑп. Салтаксем... ҫӑлтӑрлӑ, пӑш аллӑ, 
штыклӑ салтаксем инҫе те мар, ҫул юппинче пӗр ушкӑн 
кӗпёрленсе тӑнине курах  кайрӑм. Унта каллех пӗри, пӑ- 
шалсӑрри, ҫерем ҫинче вилсе выртать.

Хӑратӑп... Сиксе чӗтрекен пултӑм.
—  Тарас!.. Тарас!.. Акӑ сукмакӗ те пур.
Тьгтӑнтӑм тарм а.
Ура вӗҫӗ ҫӗре перӗнни те сисӗнмерӗ. Х ӑра-хӑра , хаш- 

ка-хаш ка таратӑп . М акӑрса  ям аш кӑн  ҫапах хӑратӑп: 
м акӑрнӑ сасса илтме пултараҫҫӗ.

К аял л а  вӑрмантан  тухсан тин пӗрре ҫаврӑнса пӑхрӑм. 
Кӗрхи вӑрман ҫаплах  тискеррӗн каш ласа юлчӗ.

— Каш-каш!.. Каш-каш!..
Кӗрхи ҫил те усаллӑн  уласа юлчӗ.
— У-У-У!..

II

П ракуш  ӳтне килне ту.рттарса килнӗ. Ҫынсем чылаях 
пухӑннӑ кунта. Чукун ҫул хӗрринчемӗн пулнине тахӑшӗн- 
чен тӗппипех ыйтса нӗлнӗ. Хӑйсем леш салтаксенчен хӑ- 
раса  ӳкнӗ.

— Хӗрлӗ гварди... Мӗн вӑл хӗрлӗ гварди?
— |Кам янӑ вӗсене?
— М ӗнлескер вӗсем?.. Мӗн шухӑшпа ҫӳреҫҫӗ?
Хӗрлӗ гварди ҫинчен никам та ӑнлантарса паракан

ҫук. Ун ҫинчен пӗри те пӗлмеҫҫӗ. Нумайӑш не вӑл тӑш ман 
пек туйӑнать. Ана пӗри те юратмаҫҫӗ. Ю ратма мар, 
хӑраҫҫӗ унтан... Темскертен хӑранӑ  пек хӑраҫҫӗ.

К урӑнасса  та  вӑл ялсенче сисӗнкӗсӗр килсе курӑнчё. 
Чехословаксем ҫёмӗрсе киле пуҫлани ҫинчен калаҫа  пуҫ- 
л асан ах  чукун ҫулпа Хусан еннелле хӗрлӗ ҫӑлтӑрлӑ  са л 
таксем шалунӗ-шалунӗпе ирте пуҫларӗҫ. Ушкӑнӑн-ушкӑ- 
нӑн вӗсем ялсем тӑр ӑх  та ҫӳреме тапратрӗҫ.

— Кӗрсс!— кӗрёслеттереҫҫӗ.
— Хаяр самана ҫитрӗ... Хӑруш ӑ самана!
— Хуласенче анчах мар, ялсенче те ман умра чӗтресе 

тӑччӑр!— тет ҫав самана... Хӑруш ӑ самана!
П ӑш ал  пульли итемре авӑн ҫапакан пӗр ҫам рӑк  арӑ- 

ма чӗринченех пырса тивнӗ. Арӑмӗ вилчӗ. Ана виҫӗмкун 
пытарчёҫ.

Пӳртри халӑх  хӑруш ӑ сам ана халлапме ячӗ.
— Хӗрлӗ гвардисем пуянсене, укҫаллӑ ҫынсене, лав- 

ккаҫсене пӑхма килнӗ, теҫҫӗ. Ы тлаш ш и укҫасене веҫех 
ту|)тса илмелле, теҫҫӗ, тет.

Пӳртри халӑх  лӑх-лӑх-лӑх  кулса ярать.
— Эх, уншӑн пулсан хӑрамаллиех ҫук-ха. К ам укҫал- 

лиех хӑраса  лартӑр ,— теҫҫӗ те, пур.те Пуян Кёркури 
ҫинелле куҫсене сиввӗн ч алӑш тарса  пӑхса илеҫҫӗ.

Пӳртри халӑх  хута кӗрсе ырӑ сӑмах каласса  кӗтни 
те Пуян Кӗркурин ахалех пулчӗ, ахалех!

Пӗр сӗлеке ю хтаракан  ватӑ куштан Уксах Хӗветӗр 
анчах, Пуян Кӗркури хутне кӗрсе, хыттӑн кӑш кӑрса пӑ- 
рахрӗ,— хыттӑн, килёшӳсӗр кӑш кӑрса  пӑрахрӗ.

— А-а-а, ухмах халӑх! Мӗн ыррине кӗтсе кулатӑр 
эсир? Эсир пуян ҫынсемсёрех пурӑнас тетрем?.. А-а-а, 
мӗнле пулать вара вӑл? Кулма пуҫличчен малтан пуҫпа 
ш ухӑш ласа пӑхас пулать... А-а-а, мӗн ухмахне кулмалли 
пултӑр?!.

— Ы тлах  хытӑ ан кӑш кӑр, Хӗветӗр! Пёр пулас япала- 
на эсӗ чарас ҫук. Мӗн пулать — ҫавӑ пулӗ. П улсассӑн  — 
курӑпӑр,— терӗҫ пӗр ик-виҫ сасӑ харӑс.

Куштан Уксах Хӗветӗр чирлӗ куш ак аҫи пек хӑрлат- 
каласа  лӑпланчӗ. Ш ӑртлӑ  сухалне чӗлӗм туртса сарӑхнӑ, 
ш ӑрш лӑ, сурчӑклӑ-сӗлекеллӗ аллипе ш ӑлса якаткаларӗ.

А лӑк  патёнче л ар ак ан  хура сухаллӑ пӗр ватӑ ҫын леш 
ёҫ ҫинченех— вӑрманта...  хӑруш ӑ вар и ан та  пулнӑ ӗҫ 
ҫинчен — ыйтса пӗлесшӗн.

— Эпӗ илтеймерӗм-ха. Мӗншӗн вӗлернӗ-ха ҫав ют ял 
ачине?— тесе ыйтать вӑл пӳртри халӑхран.

Пӳртри халӑх ҫавӑнтах  хӑй мӗп илтни-пӗлнине кала- 
са парать.

— Ют ял ачи, ӗлӗк вӑрманпа сутӑ тунӑ П ракухье 
ывӑлё, офицер пулнӑ. Ун патне шӑп ҫӗрле шинеллӗ, кал- 
паклӑ, п ӑш алл ӑ  салтаксем пынӑ-кӗнӗ, тет те, тавай  тап- 
ратнӑ, тет, калам а. «Эпир шуррисем пулатпӑр. Кунта 
ҫӗнтерсех ҫитрӗмӗр. Л еш  вӑрӑ-хурахсене, хӗрлӗ гварди- 
сене, пӗтӗмпех ҫӗмӗрсе тӑкатп ӑр ,— тесе калаҫҫӗ, тет.— 
Ку таврара  улпут тавраш ёсем ҫук-ши? Вӗсем пире пулӑ- 
шу пама пултарӗччӗҫ»,— тесе калаҫҫӗ, тет. Леш, Пра-

кухье ывӑлӗ, тарам  офицер пулнӑ пулин те, салтаксем 
улталанине ним те сисмен. Салтакӗсем «хӗрлӗ гварди» 
теекенниеемех пулнӑ. П ракухве ывӑлӗ вӗоене ёиеннё. 
Тавай  Ҫӗрпӳ еннелли улпутсем патне илсе кайма тапрат- 
нӑ. Ҫул ҫине тухсан, леш  салтакёсем ӑна веҫех сӑнаса 
пынӑ пулнӑ. П ракухье ывӑлӗ чукун ҫул хӗрне ҫитичченех 
хӗрлӗ гвардисене хирӗҫ каласа  пынӑ, тет. Чукун ҫул хӗр- 
не ҫитсен, хӗрлӗ гвардисем ӑна пенӗ те вӗлернӗ... П ӑш ал  
пульли П ракуш а та  пырса тивнӗ вара...

— Эккей, усалсем, Унта та ӗҫӗ ӑннӑ вёсен,— тег Пуяп 
Кӗркури.

— А-а-а, офицере... офицерӗ мӗншӗн ухмах пулнӑ 
тата? А-а-а,— тесе сурчӑкне сирпӗтет куштан Хӗветӗр.

— Ытти-хӑтьти тарам . М ан ывӑла... пӗртен-пӗр ывӑла 
пӗтерчӗҫ вӗсем,— тет П ракуш  ашшӗ.

— Акӑ вӑрҫӑ Тӗрлемес станцинчен пирӗн ял тӗлнех 
ҫитмелле, теҫҫӗ. Чукун ҫул тӑрӑх  тупӑсем, пӑшалоем пер
са кайм алла, теҫҫӗ. П урсӑм ӑрӑн  та вилмелли сехет ҫитет 
вара,— тет тепӗр ҫамрӑкрах  сасӑ.

«Вӑрҫӑ» тенӗрен эпё тӑр-р чӗтресе каятӑп. Пӳртри 
ҫынсем те вӑл сӑм ахран  хӑраса илеҫҫӗ.

— Ҫитрӗ самана... Хӑрушӑ самана! '
Пракуш  ашшӗ вӑтам пурӑнать. Пӗр лаш а, пӗр ёне, 

тӑват-пилӗк сурӑх, тепӗр сысна, улт-ҫич.чӑхӑ,— акӑ унӑн 
мӗнпур выльӑх-чӗрлӗхӗ.

— М ӗншӗн ман тёлтенех пулм алла пулнӑ-шн ку инке-, 
кӗн?— тесе, П ракуш  ашшӗ хӑй тӗллӗнех тулхӑрать,— 
хыттӑн, ҫиллӗн тулхӑрать. Вӑрҫасса салтакӗсене те тата 
ывӑлне те вӑрҫать. Салтакӗсене пӑртак  чухламасӑрах  
пӑш ал пенӗшӗн, Пракуш не тата ҫак пӑтранчӑк кунсенче 
вӑрм анне кайнӑш ӑн вӑрҫать. Анчах хӑшне ы тларах  вӑрҫ- 
нине ним те пӗлмелле мар.

П ракуш а вӑрҫнӑ майӑн мана та лектерет. Ман ҫннел- 
ле те ҫиленсе пӑхать.

— М ӗн тума лап ӗнерхи кун кайм алла пулнӑ-ши си- 
рӗн вӑрманне?.. Эх, Пракуш... ывӑлӑм! Пӗтрӗн эсӗ...

П ракуш  ам ӑш ӗ вилнӗ ывӑлӗ ҫумӗнче паҫӑртанпах 
йӗрсе ларать.

— Ан йӗр, инке! й ӗ р с е  те ним те тӑвас ҫук. Саманн 
ҫавӑн  пек ҫаврӑнса килчс. Саманц айӑплӑ,— текелесе 
нӳртри ҫьшсем Пракуш  амӑшне йӑпатма тараҫҫӗ.

П ракуш  ам ӑш ӗ пушшех ҫари-и кӑш кӑрса пӑрахать. 
Ч ар ӑн а  пӗлмесӗр уласа йӗрет.

— Ҫитрӗ самана... Хӑрушӑ самана!
П ракуш ам ӑш ӗ кӑш кӑрса йӗнӗ майӗпе пӳртри халӑх 

та ерипен пӳртрен тухса кайса саланса пӗтет...

Пракуш  аппӑшӗ Сӑпани манӑн варли пулать. Эпӗ ӑна 
хытӑ ю рататӑп. Вӑл та мана юратать.

Сӑпани тёпелти сак ҫинче, амӑшне хире-хирёҫ ларса, 
П ракуш ш ӑн  хуйхӑрать. Хутран-ситрен ҫапах ман ҫинел- 
ле пӑхмасӑр чӑтаймасть. Эпӗ карташ  енчн чӳрече ҫумӗн- 
че ларатӑп .

Пӳртри халӑх  саланса пӗтсенех, Пракуш  ам ӑш ӗ те 
шывлӑ куҫёсемпе таҫта тула тухса кайрӗ.

Эпир иккёнех ю лтӑмӑр,— иккӗнех, Сӑпанипе иксӗмёр.
Часрах  йӑпӑштӑн сиксе л аратӑп  Сӑпани ҫумнелле.
— Сӑпани...  чунӑм! Кӳр чуппуна.
— Ю рамасть, М ихаля! П ракуш  ҫинчен шухӑш ла пар- 

так. Хуйхӑрас пулать уншӑн. Эсӗ чуптӑвассупа...
— 'Сӑпани... чунӑм! Итле эсӗ мана. Хуть те камӑн 

та пӗрре вилесех пулать. Ҫ авӑнпа вилнишӗн мӗн хуйхӑр- 
малли пур. Вилнисем виллисен шучӗпех иртсе кайччӑр. 
Чӗррисем чӗррӗнех пурӑнар. Сӑпани... чунӑм! Кӳр чуп
пуна.

Сӑпани чуппине пачӗ.
Питҫӑмартисем иксӗмӗрӗн те пӗҫерсе, вӗриленсе 

кайрӗҫ.
*

Тепӗр кунне манпа тантӑш вунсакӑр ҫулхи П ракуш а, 
учительсем кӑлар акан  2 класлӑ ш кулӑн юлашки ҫулӗнче 
манпа пӗрлех вӗренекен чи лайӑх  ырӑ ю лташ а, тӑпра 
ӑш не хутӑмӑр. Тупӑкне пӗр вӗҫӗнчен эпир Сӑпанипе ик- 
кӗн м ӑш ӑрланса  масар ҫине ҫитичченех йӑтса пытӑмӑр. 
Ҫынсен куҫёсене хам ӑр ҫине тӗллеттерес мар тесе, эпӗ 
те, Сӑпани те пӗр-пӗрне пӑхмарӑмӑр. М ал ал л а  пӑхса 
пы.ма тӑрӑш рӑм ӑр .

К аллех  эпӗ, вӑрманти пекех, кӗрхи пӗлётсем ҫаплах 
чупа-чупа иртнине асӑрхарӑм .

К аллех  эпӗ вӑрманти пекех, ӑш ӑмра ухмахла кӑш- 
кӑрм а тытӑнтӑм.

— Эй, пӗлӗтсем! Хура, хаяр, кӑвак  пӗлӗтсем! Аҫталла 
чуптаратӑр?.. К ам  х ӑвалать  сире? К ам ран  таратӑр?.. 
Эй, калӑр  часрах! М а каламастӑр?..

Ҫук. П ӗлӗтсем каламаҫҫӗ. Пӗлӗтсем хӑлхасӑр: илт- 
меҫҫё. Пӗлӗтсем чӗлхесӗр: чӗнмеҫҫӗ...

III
Х алӑх  сасси кӗр-кӗр кӗрлет. Ҫиллӗн, хаяррӑн  кӗрлет. 

Кӗрхи ҫумӑр та вёттӗн пӗрӗхет. Сиввӗн, витермеллех 
пӗрӗхет.

—  Эй, халӑх! Гвардисем халӗ А наткаса кайнӑ. М ӗнле

шут тӑватӑр?  Тырра памалла  тӑватпӑр-и, памалла 
мар-и?— тесе вирлӗн кӑш кӑрать  куштан председатель 
сасси.

— Мӗн в аллк  пуҫтараҫҫӗ вӗсем?
— П алл ах  ӗнтӗ: хӑйсем валли.
— А-а, кам валли пултӑр тата?! П ам ал л а  мар вёсене. 

А-а-а, мӗн ухмахне памалли пултӑр?— тесе каллех  сур- 
чӑкне сирпётет ватӑ куштан уксах Хёветёр.

Пӗтӗм кивелсе, ҫӗрӗшсе л аракан  пасар лавккисем 
хушшипе халӑх  сасси кӗр-р-р! кӗрлесе кайрӗ. Ҫиллӗн, 
хаяррӑн  кӗрлесе кайрӗ.

— Апла пулсан, п ам алла  мар!.. П ам ал л а  мар!— терӗҫ 
сасӑсем.

Кӗрхи ҫумӑр ҫаплах вӗттӗн пӗрӗхет. Сиввӗн, витер- 
меллех пӗрӗхет. Симӗс курӑк пусса иле пуҫланӑ тӗрен- 
челлӗ хупах тӑрри те ҫумӑрпа пушшех ҫӗрӗшет. Пӗтӗм- 
пех ҫёрӗшет...

Телефон юпи ҫумӗнче Кирук тӑрать,— ҫӗтӗк шинеллӗ 
Кирук. Хӑй вӑл салтакран  таврӑннӑ — аманса, аллисене 
ватса таврӑннӑ. Кӗтӳҫ пулнӑ вӑл салтака кайиччен,— 
никам хисеплемен, никам ҫын шутне хуман мӗскӗн, йӑ- 
ваш кӗтӳҫ пулнӑ.

Кнрук халь  халӑх умӗнче хӑйса сӑмах калам а  тӑ- 
рать,— чӗререн тухакан, хӑй пекех тӳрӗ, чӑн сӑмах.

— Халӑх!.. Эй, халӑх... юлташсем!— тет вӑл.— Тырра 
салтаксем валли... буржуйсемпе ҫаиӑҫакан  юлташсем 
валли пуҫтараҫҫӗ.

Х алӑх  Кирук еннелле кӑн-н! пӑхса илет. Урнӑ йытӑ- 
сем пекех, куштансем хӑр-хар! кӑш кӑрса тӑкрӗҫ.

— М ӗнле буржуйсем пулччӑр тӗнчере? Ҫын пурте 
пӗрех мар-и? Ха-а-а, халӑха  хирӗҫ пырать вӑл... халӑха  
хирӗҫ!.. Ха-а-а, мӗнле вӑл, салтак  пултӑм тесе, ҫын та... 
ытла нумай пӗлекен ҫььн пулма шутланӑ... Эпир те салтак 
пулнӑ хамӑр ӳсӗмре, эсӗ анчах мар... Намӑс, сысна, ха- 
лӑха  хирӗҫ пымашкӑн!..

Пухури халӑх  татах кӗр-р! кӗрлесе илчӗ. Ҫиллӗн, 
хаяррӑн  кӗрлесе илчӗ.

Гвардисене курайман майӗпе П ракуш ашшӗ те Киру- 
ка кураймасть. Пёр пуян Кӗркури анчах пасар лавкки 
ӑшӗнче темшӗн халӑхран  пытанарах тӑрать,— мӗскӗн, 
йӑваш ҫын пек пытанарах  тӑрать.

— Мӗн м ӑш кӑллаттаратӑр  ӑна? Тытӑр та  ватӑр!— 
терӗҫ пӗр ик-виҫ сасӑ харӑс. Пракуш  ашшӗ сасси те ун
тах пулчӗ.

Кӗтӳҫӗн... ӗлӗк хисепре пулман кӗтӳҫӗн сӑмахне пӗри 
те ӗненесшӗн пулмарӗҫ.

Куштансем... урнӑ куштансем ҫавӑнтах  ярса тытрӗҫ 
те Киру к а чышкӑсемпе кӳплеттерме тапратрӗҫ. Телефон 
юпи ҫумӗнчен урам  варрине, пылчӑклӑ урам  варрине 
илсе тухрӗҫ.

— Халӑх! Т архасш ӑн ан вёлерёр мана. Эпё сире усал 
сӑмах калам ар ӑм ,— тесе тархаслать  Кирук сасси.

Х алӑх  нимне пӗлмесӗр пёр вырӑнтах кӗрлесе тӑрать. 
Ҫиллӗн, хаяррӑн  кӗрлесе тӑрать.

— Ан тивӗр ӗнтӗ Кирука!— терӗ вӑл хӑватлӑ , витӗм- 
лӗ сассипе.

— Гвардисем килеҫҫӗ, гвардисем!— терӗҫ татах  сасӑ- 
сем.

Куштансем Кирука хӗнеме пӑрахнине курса та юлма 
пулмарё. Х алӑх  хушшине вӑш т кӗрсе кайрӗҫ те таҫта 
хӗсӗнсе тӑчӗҫ.

Гвардисем — ҫӑлтӑрлӑ, пӑш аллӑ , ш тыклӑ гвардисем 
ҫитнӗ-ҫитменех Кирук тӑш манӗсене туптарчӗҫ.

— Контрреволюционерсем эсир. Эсир — кулакеем ,— 
терӗҫ те, ҫавӑнтах  лавсем туптарса паҫӑр анчах п аттӑр  
пулнӑ куштансене пурне те кантура илсе кайрӗҫ. П ӑш ал- 
семпе, штыксемпе илсе кайрӗҫ.

Ыттисене:
—  С ал ан ӑр !— тесе хӑварчӗҫ.
Х алӑх  шӑппӑн кӗрлесе саланчӗ. Ш ӑппӑн, ҫиллӗн, 

хаяррӑн  кӗрлесе саланчӗ.
Кӗрхи ҫумӑр вӗттӗн пӗрӗхет... Ы-ы-ы! Сиввӗн, витер- 

мелле.х пӗрӗхет.

IV

Теҫетник кашни чӳрече айӗнченех ш аккаса  ҫӳрет. Хӑ- 
шин патне пӳрте те кӗре-кӗре тухать.

— К ам  унта?.. Мӗн кирлӗ?
— Эпӗ, теҫетник... Чиркӗве кӑймалла. П ачӑш кӑ мо- 

лебӗн тутарм а хушать.
— Юрӗ. Кайӑпӑр...
Чан  сасси:
— Чӗн-н-н!.. Чӗн-н-н!— чӗнлеттерет.
Ҫынсем... ватӑ стариксем, ватӑ карчӑксем, дӗрупраҫӗ 

те, каччи-кӗччи те чиркӗвелле утаҫҫӗ.
Ш урӑ кӗпе тӑхӑннӑ, шурӑ тутӑр ҫыхнӑ Сӑпани те ма- 

нӑн кантӑкалла  пӑхса урам варрипе иртсе кайрӗ. Чуп- 
тартӑм  эпё те ун хыҫҫӑн чиркёвелле, хамӑн варли хыҫ- 
ҫӑн, чунӑм савни хыҫҫӑн.

Ч асрах  хӑваласа  ҫитрӗм те ӑш ш ӑн  ыйтрӑм:
— К ал а ,  Сӑпани! Аҫта каятӑн?

— Чиркӗве. Молебен тутарма.
— М ӗнле молебӗн?
— Атя. Ҫитсен курӑпӑр,— терӗ Сӑпани.
Ҫитрӗмӗр. Х алӑх  чылай пухӑннӑ. Турӑшсем умне 

ҫуртасем, лампадӑсем  ҫута-ҫута янӑ. Пуп ризине те тӑ- 
хӑнман. Умӗнчине, епитрахилне анчах ҫакса янӑ. Хӑй 
алтарь умӗнчи ҫӳлӗ вырӑн ҫине тӑнӑ та халӑх  татах 
пухӑнассине кӗтет.

Х алӑх  пухӑиать... Чиркӳ алӑкӗ уҫӑлать те хупӑнать, 
уҫӑлать те хупӑнать.

— Тӑвансем!— тесе пуҫларӗ пуп.
— Ш-ш-ш!— Ш ӑп пулчӗ халӑхӗ.
— Тӑвансем! Хӑрушӑ кунсем ҫитсе килчӗҫ. Тӗнче 

пӑтранса, урса кайрӗ. Вӑрӑ-хурахсем, темле гвардисем... 
усал янӑ салтаксем халӑх  хушшинче ҫаратса ҫӳреме ты- 
тӑнчӗҫ...

Пуп ҫав сӑмахсене йӗрсе ярас пек, йӑвашшӑн, чӗре- 
рен каланӑ  пекех калать. Ҫемҫе чӗреллӗ хӗрарӑмсен 
ҫавӑнтах куҫҫульсем ш ӑпӑртатса анаҫҫӗ.

Пуп нумай калать.
— Ҫ ак асапсене, ҫак курас-тӳсес кунсене турӑ ҫылӑх- 

семшӗн ярать. Ы тла нумай ҫылӑха кӗрсе пӗтрӗмӗр. Пат- 
шана та усал, сатана илӗртнипе кӑларса пӑрахрӗҫ... Тӑ- 
вансем! Татах  чӗререн калатӑп  сире. Турӑ ҫине хытӑ 
шанса тӑрӑр . Вӑл сире, чӑн ӗненекенсене, нихӑҫан та 
пӑрахмӗ. Тӑшмансем илӗртнӗ хыҫҫӑн ан кайӑр. П аянтан  
турра тата хытӑрах кӗлтума пуҫлӑпӑр. В ӑрҫӑ ҫӗмӗрсе 
килмелле, теҫҫӗ. Молебӗнсем тутарса юлӑр... Тӑш мансем 
илӗртнӗ хыҫҫӑн ан кайм алла  пултӑр.

Халӑх чиркӳрен шӑппӑн кӗрлесе тухрӗ. Хӗрарӑмсем 
хушшинче хӑшӗ хыттӑнах уласа йӗме тытӑнчӗҫ.

— У-у-у! Мӗн курӑпӑр апла? Мён курӑпӑ-ӑ-р-р?
— Эх, ҫав хӗрарӑм. Мӗн пулнӑ-пулманах макӑрм алли  

пур?— теҫҫӗ хытӑ чӗреллӗ арҫын сассисем,— ҫиллӗ, 
ӑш ранах туллаш са тухакан арҫын сассисем.

* *

Чиркӳ умӗнче гвардисем тӑраҫҫӗ,— пӑш аллӑ, штыклӑ, 
ҫӑлтӑрлӑ  гвардисем. Пуян Кӗркури патӗнче пулнисем 
мар —  урӑххисем.

Чиркӳрен тухакан халӑх кӑн-н-н! хытса кайса пӗр 
ҫёрелле чӑмӑртанса тӑрать.

— Мӗншӗн килнӗ кусем?.. К ама кӗтеҫҫӗ.
— Ш-ш-ш. Ш ӑп тӑрӑр!..
— Ай-й! П ачӑш кӑна илсе каяҫҫӗ, пачӑш кӑна!— тесе 

ҫухӑрса илчӗҫ хӗрарӑм  сассисем.

— Тш-ш-ш! Ш ӑп тӑрӑр!..
— И ш ь ты, долгогривый... Контрреволюционер... 

Арестован!— терӗҫ гвардисем,— пӑш аллӑ, штыклӑ, ҫӑл- 
тӑрлӑ, хӑруш ӑ гвардисем.

Пупа тытрӗҫ те кайрӗҫ. Пӑшалсемпе, штыксемпех 
илсе кайрӗҫ.

Ытти халӑха:
—  С алан ӑр!— тесе хӑварчӗҫ.
Х алӑх  шӑппӑн кӗрлесе саланчӗ. Ш ӑппӑн, ҫиллӗн, 

хаяррӑн  кӗрлесе саланчӗ.
Сӑпани те, эпё те хӑра-хӑрах  пӑхса юлтӑмӑр.
—  Акӑ сана молебӗн, акӑ молебӗн,— терӗм эпӗ.
— Ан шарла...  хӑратӑп ,— терӗ Сӑпани.
Х алӑх  ял  хушшинчи урамсем тӑрӑх  та шӑппӑн кӗрле- 

се саланчӗ. Ш ӑппӑн, ҫиллӗн, хаяррӑн  кӗрлесе саланчӗ.

V
П асар  вырӑнне тепёр кунне каллех халӑх  пухӑнчӗ. 

В аскаса, хыпаланса пухӑнчӗ.
— Политически комиссар килнӗ.
—  А к там аш а. Мӗн тума килнӗ-ши ӗнтӗ?
— М ӗнлескер вӑл «политически комиссар»?
— (Кам вырӑнне ҫӳрекенни вӑл?.. Ёлӗкхи старшина 

вырӗнчи мар пулӗ-ҫке?..
— Ш-ш-ш! Ш ӑп тӑрӑр!..
Комиссар — ҫӑлтӑрлӑ, френчлӗ, револьверлӗ комис

сар алӑкӗсем пысӑк ҫӑрапах  питӗрӗнсе тӑракан  л авкка  
пусми ҫине йӑпӑр-япӑр хӑпарса тӑчӗ. Ун патӗнчех гвар 
дисем,— п ӑш аллӑ ,  штыклӑ, ҫӑлтӑрлӑ  гвардисем тӑраҫҫӗ.

—  Ю лташ сем!— тесе пуҫларӗ комиссар.
—  Ш -ш-ш!—  Ш ӑп пулчӗ халӑх.
— Ю лташсем! Раҫҫейри ӗҫхалӑхӗ влаҫа хӑй аллине 

илчӗ. Буржуйсене, улпутсене, пусмӑрлакансене, ҫын юнӗ- 
пе, ҫын тарӗпе иртӗнсе пурӑнакансене лапчӑтса хучӗ. Пур 
ҫӗрте те советсем, чухӑдсен комитечӗсем пулаҫҫӗ...

Х алӑх шӑппӑн тӑрса итлет,— шӑппӑн, пӗр хускалма- 
сӑр тӑрса итлет. Хӑшӗ-пӗри чӑтаймасӑр  ҫумӗнче тӑра- 
каннипе сӑм ах  хушса илме тӑрать. Ыттисем ӑна ҫавӑнтах  
чарса лартаҫҫӗ.

— Ш-ш-ш! Ш ӑп тӑрӑр!..
Комиссар хӑй вырӑсла калать ,— ним такӑнмасӑр , 

уҫҫӑн, витӗмлӗ, ӑн л ан м ал л а  калать. Советсем ҫинчен, вё
сен ӗҫӗсем ҫинчен, Хӗрлӗ Ҫар ҫинчен, фронтри ӗҫсем ҫин- 
чен, Хӗрлӗ Ҫ ара  пулӑш ма кирли ҫинчен тата ытти ҫинчен 
те калать  вӑл,— такӑнмасӑр , уҫҫӑн, витӗмлӗ, вырӑсла 
пит лай ӑх ах  пӗлмен ҫын та ӑн лан м алла  калать.

Х алӑха пуринчен ытла ялсем тӑрӑх йӗркесӗр, ӗҫсе 
иртӗнсе ҫӳрекен суя гвардисем ҫиячен калани  килӗшрӗ.

— Ун пеккисем ҫинчен эсир жалобӑсем  ҫырса парӑр. 
Эпир пӗрне те иртӗнме памастпӑр.

Х алӑх шӑппӑн кӗрлесе илчӗ,— шӑппӑн, кӑм ӑллӑн  
кӗрлесе илчӗ.

— Спасибо, спасибо сана! — терӗҫ сасӑсем.
— Сирӗн ялти ӗҫлӗ ҫынсем ҫинчен ман ал ӑр а  ж ало б а  

пур. Закон тӑрӑх, комитета ҫын ӗҫӗпе пурӑнакансем, ӗҫ- 
ҫыннин тӑш манӗсем суйлаима пултараймаҫҫӗ. Сирӗн 
кунта арман хуҫисем, кулакла пуянсем кӗрее ӳкнӗ... 
Ҫавӑнпа комитета тепёр хут, ҫӗнӗрен суйламалла пулать. 
Юрать-и, юлташсем?

П ӑртак  ш ухӑш ласа тӑрсассӑн:
— Ю рать, юрамасӑр... Суйлӑпӑр ҫӗнӗрен!— терӗҫ 

сасӑсем,— витӗмлӗ, хӑватлӑ сасӑсем.
Пуринчен ытла чухӑн Хура Якур хытӑ кӑш кӑрать .— 

вирлӗн, хӑватлӑн  кӑш кӑрать. Чухӑн Хура Якур майӑн 
пӗтӗм пухури халӑх  кӗр-р-р кӗрлесе илчӗ,— ҫиллён, хаяр- 
рӑн, хӑю ллӑн кӗрлесе илчӗ. П ӑш аллӑ ,  штыклӑ, ҫӑлтӑрлӑ, 
хӑруш ӑ гвардисем те халӑх  куҫне текех хӑрутишӑн курӑн- 
ма чарӑнчӗҫ.

— Хамӑр ҫынах вӗсем, хам ӑрш ӑнах  тӑрӑш аҫҫӗ,— те
се илтӗнмеллех пӑш ӑлтатса илчӗҫ пухури хӑшпӗр ҫыи- 
сем,— уҫҫӑн, илтӗнмеллех пӑш ӑлтатса илчӗҫ.

— Апла пулсан, зпӗ тухатӑп эпнин председатель- 
рен..'.. С уйлӑрах урӑххине!— терӗ председатель. Хӑй ҫа- 
вӑнтах Пуян Кӗркурин ушкӑннелле утса кайрӗ,— ҫилен- 
нӗ пек пулса, кӑм ӑлсӑр  утса кайрӗ.

— Суйлас, ара. Мӗн пӑхса тӑратӑр  тата?.. Тавайӑр  
кандидатсем шырӑпӑр.

— Тавайӑр...  Эпӗ Якура лартатӑп  кандидата.
— Эпӗ П авӑла .
— Кантяка.
— Мируна.
— Петюка.
— Трахвине.
— Суйлатпӑр ҫавсене... Якур председателе, пултӑр.
— Суйлӑс! Суйлас!..
Суйларӗҫ. Комитет пуҫлӑхӗ чухӑн Хура Якур пулчё. 

Хирӗҫ пӗри те каламарӗҫ. Л еш  куштан Уксах Хӗветӗрсене 
ӗиерех уеса илсе кайнӑ. Пупне персе вӗлермелле суд 
тӑвас пек калаҫаҫҫӗ. Ун вы рӑннеурӑх  пуп килмелле,теҫҫӗ. 
Пухура чухӑисемпе вӑтамсем хӑйсем анчах ӗҫ тӑваҫҫӗ. 
Вёсен сасси анчах хытӑ, йӗркеллӗ, витёмлӗ кӗрлесе тӑ- 
рать. Пуян Кӗркури ушкӑнӗ ҫаплах пасар лавкки ӑшёнче

хӗсӗнсе ларать ,— так ам а  ҫиленнӗ пек, такам а парӑннӑ 
пек кӑм ӑлсӑр  хӗсӗнсе ларать.

Политически комиссар халӑха  хаҫатсем салатса 
пачӗ.

— Вулӑр, пӗлӗр.
— Спасибо сана, комиссар юлташ, спасибо...
Ч ӑв аш л а  хаҫатне Кирук,— ҫӗтӗк шинеллӗ, фронтран

ам анса килнӗ Кирук илчӗ.
Кирук мана курчӗ те:
— К аҫп ала  пыр ма.н пата. Хаҫат вулӑпӑр иккӗн!— 

терӗ. Хӑй пӗтӗмпех улш ӑнса кайнӑ. Кирук йӑваш ҫын, 
хӑюсӑр ҫын, тесе никам та калас  ҫук. Нихҫан хаваслан- 
ман пек хавасланса тӑрать ,— хӑюллӑн, паттӑррӑн  хавас- 
ланса  тӑрать.

—  Эпӗ ҫӗнтертӗм!.. Ҫӗнтертӗм!— тенӗ пекех ҫутӑлать 
унӑн сӑнӗ-пичӗ.

Кирук хавасланни мал  ӑш а та пырса тиврӗ. М ала  та 
хӑпартлантарса ячӗ. Нимне пӗлмесёрех хавасланм а ты- 
тӑнтӑм ,— хӗпӗртесе, хӑпартлансах  хавасланм а тытӑн- 
тӑм.

Х алӑх  та хӑпартланнипе кӗр-р-р! кӗрлесе саланчӗ,— 
ҫиллӗн, хаяррӑн, хӑю ллӑн кӗрлесе саланчӗ.

VI

Ш култа тепӗр уйӑхсӑр та вӗрентме тытӑлмаҫҫё. Ху- 
санта тар заводӗнче ӗҫлекенсем тарса килнӗ те, шкулта 
вӗсене вырнаҫтарнӑ. Ҫ авӑнпа шкул ҫинчен эпё манса та 
кайма пуҫларӑм. Хӗрлӗ гвардисем,— пӑш аллӑ , штыклӑ, 
ҫӑлтӑрлӑ  гвардисем пёрмаях асра тӑраҫҫӗ. Вӗсем асран 
кайманнипе эпӗ сасар тӑк  вӑрҫӑ ҫинчен... нихҫан курман 
хӑруш ӑ вӑрҫӑ  ҫинчен ш ухӑш лам а тытӑлатӑп . Акӑ эпӗ 
вӑрҫӑра...  хӑруш ӑ вӑрҫӑра чехословаксемпе ҫапӑҫатӑп. 
Эпё хам та пӑш аллӑ, штыклӑ, ҫӑлтӑрлӑ  салтак... Хӗрлӗ 
салтак  пулнӑ пек. Акӑ эпир чехословаксене хӑв^алама ты- 
тӑнатпӑр... хӑвалатпӑр , хӑвалатпӑр ,  татах  хӑвалатпӑр . 
Хӑшне шывсем урлӑ каҫнӑ чух ш ы валла путартӑм ӑр пек, 
хӑш не вӗлерсе пӗтертёмӗр, хӑшне тыткӑна илтӗмӗр... 
Ю лашкинчен тӑш мансене пурне те ҫӗнтертӗмӗр те хавас- 
ланнипе праҫник тума, пӗр эрне эрнипех праҫник тума 
ты тӑнтӑм ӑр  пек.

Ҫ апла ш ухӑш ласа эпё хамран хам хӑрам а тытӑнатап.
— Аҫтан ун пек шухӑшсем килмелли лултӑр-ха^?..
Ҫук. Ш ухӑшсем пуҫран тухма ш утламаҫҫӗ те. Х ӑранӑ

хыҫҫӑн ҫавӑнтах  тата  хӑпартлантарса  яраҫҫӗ,— темле 
ҫӗнӗ вӑй... ҫӗнё ш анчӑк парса хӑпартлантарса  яраҫҫӗ.

Кирук патне эпӗ ӗнер каҫхине кайса килтём. Унта 
кайни мана ю рам арӗ пулас: шухӑшсем... пӗрре хӑруш ӑ, 
тепре тата хӑруш ӑ та мар, анчах хам та пёлме пултарай- 
ман, хам а та тӗтреллӗ ҫеҫ курӑнакан, вӑйлӑ... ҫил-тӑвӑл 
пек вӑйлӑ шухӑшсем мана ытлах аптӑратса ҫитерчӗҫ.

Кирук патӗнче... пӗчӗкҫеҫҫӗ хура пӳртре эпир нумай- 
ччен хаҫат вуласа лартӑмӑр. Хӑй ҫутсан та нумай вула- 
са, нумай япала  ҫинчен пӗлсе, нумай калаҫса лартӑм ӑр .

— Халӗ ӗнтӗ сывалса ҫитрӗм. Тепёр эрнерен каллех 
франта каятӑп. Атя эсӗ те, Михаля! Мӗн буржуйсемпе 
ҫапӑҫнӑ чух килте ларм алли  пур? Мӑн ҫак куштан Уксах 
Хӗветӗрпе чее Пуян Кӗркури йышшисене пусмӑрлаттар- 
малли пур... Атя, М ихаля, атя!— терӗ мана Кирук.

А лӑк патӗнче ҫӑпата хуҫса лар ак ан  ватӑ  ашшӗ... ӗмӗр- 
не кӗтӳҫре те тарҫӑра ҫӳресе ирттернё ватӑ аш шӗ те 
ҫапла каласа  хучӗ:

— Т ӑрӑш асах  пулать ҫав. Вӑхӑтӗнче тӑрӑш масан , 
самай кирлӗ вӑхӑтӗнче ҫывӑрса юлсан, ним те тухас ҫук 
ӗнтӗ,— терё.

Эпӗ вӗсене хирӗҫ ним калама* пӗлмерӗм. М ана хам а 
хам намӑс пек туйӑнчӗ. Ку таранччен нимне пёлмесёр 
ялта ҫывӑрса пурӑннӑш ӑн ытла та  намӑс пек туйӑнчӗ.

Ҫ авӑнпа та  мана халӗ шухӑшсем канлӗх памаҫҫӗ. 
Ш ухӑшсем ҫаплах пӗрре хӑрушшӑн туйӑнса каяҫҫӗ. Теп
ре ҫавӑнтах тата  хӑпартлантарса яраҫҫӗ,— темле ҫӗнӗ 
вӑй... ҫёнӗ ш анчӑк парса хӑпартлантарса яраҫҫё.

ж %

Сӑпани ҫырмара шыв хӗрринче кӗпесем чӳхет. Эпӗ 
юри ун патне пытӑм та сасартӑк ҫапла каласа  ятӑм ,— 
ним хӑрамасӑр , ним шухӑшласа-мӗн тӑм асӑр  ҫапла к а 
ласа  ятӑм:

— Сӑпани... Эпё Кирукпа хам ирӗккӗн салтака  кая- 
тӑп,— терӗм.

Сӑпани пӗрре хӗрелсе, тепре ш уралса кайрӗ. Сиввӗн 
пӑхса илчӗ.

— Ан тыттар,— терӗ.
— Ним те тыттармастӑп. Чӑнах  каятӑп...
Сӑпани каллех пёрре хӗрелсе, тепре ш уралса кайрӗ. 

Сиввӗн пӑхса илчӗ. В ара  иксӗмӗр те пӗр-пӗрне тӗллесе-е 
пӑхса тӑтӑм ӑр  — чылайччен, ним чӗнмесӗр пӑхса тӑтӑ- 
мӑр. «Юри калать» терӗ пулмалла Сӑпани. й ӑ л -л  кулса 
ячӗ,— чӳхес тесе аллине тытнӑ хӑй кёпипех кулса ячӗ.

— Асту сана! Улталама... хӗр чӗрине ҫунтарма юра- 
масть,— терӗ.

— Акӑ курӑн-ха. Ч ӑнах  каятӑп,— терём эпӗ.

С ӑпани татах  ӗненмерӗ. Чӑм ӑрккипе юнаса анчах 
кӑтартрӗ.

—  Асту сана ,— терӗ.

VII

Ялта халӗ пӗтӗм влаҫ чухӑнсен аллинче. Чухӑнсен 
комитечӗ ҫӗмӗрттерет анчах. Пуянсём чухӑнсенчен чӗтре- 
се кӑна тӑраҫҫӗ, темрен хӑранӑ  пек чӗтресе тӑраҫҫӗ. Пу- 
янсем чухӑнсене халӗ хӑна тӑваҫҫӗ,— ӗлӗк хӑна туман- 
нине халӗ хӑна тӑваҫҫӗ.

Ҫӗрле те, кӑнтӑр ла  та чухӑнсен хӑватла  сасси урам- 
сем тӑрӑх  янӑрать,— ҫиллӑн, вирлӗн, хаяррӑн  янӑрать.

И рӗке тухнӑ чухӑнсем ытлашшипех ӳсӗрӗлсе кай- 
рӗҫ,— сӑрасӑрах , «ҫуттисӗрех», хӑйсене панӑ ирӗкпех 
ӳсӗрӗлсе кайрӗҫ.

Беднота гуляет,
Б урж уй куляяать.
Гуляй, гуляй беднота!
Кулян, куляи, пет, буржуй!

Ирӗкпе ӳсӗрӗлсе кайнӑ чухӑнсем ахаль  те хёсёнсе 
л ар ак ан  пуянсене юри хӑратса ҫӳреҫҫӗ,—- авалхншён 
ҫиленсе, ҫӗннищӗн юри хӑратса ҫӳреҫҫӗ.

— Кёркури килте пур-и?— тет чухӑн Хура Якур сас
си,— ҫиллӗ, хаяр сасси.

— Ҫ ук,— тет Кёркури арӑмӗ. Хӑй Якур умёнче сивё 
чир тытнӑ пек чӗтресе тӑрать. Кӗркурийӗ тёпсакайёнче 
хутланса ларать.

Чухӑнсем ытти пуянсем патне каяҫҫӗ,— ю рласа , ҫӗ- 
мӗрттерсе каяҫҫё.

Ҫ ӗрле те, кӑнтӑрла та вёсен х ӑватлӑ  сасси урамсем 
тӑрӑх  янӑрать ,— ҫиллён, вирлӗн, хаяррӑн  янӑрать.

VIII

Ҫӗрле пулнӑ. Теҫетник каллех  кантӑк айӗсене хыт- 
тӑн, васкаса  ш аккаса  ҫӳрерӗ.

— Ш ак-ш ак-шак!
— М ён тумалла?
— Ч аср ах  хутора кайм алла. Л еш  крепите вӗлереҫҫӗ 

кӗҫӗр... Ч асрах  пырӑр!..
Ҫы.нсемпе пӗрле эпё те чуптартӑм хуторалла,— ялтан 

тӑв ат  ҫухрӑмра, вӑрман ҫумӗнче, чи лайӑх  ҫӗр ҫинче л а 
ракан  хуторалла.

Хутор хуҫине халӑх  темиҫе ҫултанпах кураймасӑр,— 
крепит тутарнӑш ӑн тата лай ӑх  ҫёр кастарса илнӗшӗн 
кураймасӑр пурӑнчӗ.

Пуринчен ытла чухӑнсем кураймаҫҫӗ.
— Крепи-и-ит!
— Чо-о-орт!
— Халӑх юнне ӗҫекен-н-н!— тесе темле те каласа 

вӑрҫаҫҫӗ хутор хуҫине,— хыттӑн, хаяррӑн  вӑрҫаҫҫӗ...
Кӗҫӗр хутор хуҫишӗн калам а  ҫук хӑрушӑ суд ҫитсе 

перӗнчӗ,— хӑрушӑ, пӗтӗм таврари халӑх  ӗмӗр асӑнмалӑх  
суд ҫитсе перӗнчӗ.

Пухӑнса ҫитнӗ-ҫитменех пуҫларӗҫ ш авлам аш кӑн ,— 
ҫиллӗн, усаллӑн, хаяррӑи  ш авлам аш кӑн .

— Туртса илӗр япалисене!
Япалисене туртса илеҫҫӗ.
— Туртса илӗр выльӑхӗсене!
Выльӑхӗсене туртса илеҫҫӗ.
— Тытса хӗртӗр ҫемйине!
Ҫемйине тытса хӗртеҫҫӗ.
— Тытӑр та ҫыхӑр хуҫине!
Хуҫине тытса ҫыхаҫҫӗ.
— Ай!.. Ой-й! Ай-й-й!.. Ан вӗлерӗр!.. Т архасш ӑн ан 

вӗлерӗр!.. Ачасене хӗрхенӗр!.. пӗчӗк ачасене!..
— Е-е-е, халь  ачасене хӗрхенмелле-и сирӗнне. Ёлӗк 

эсир пире хӗрхентӗр-и? Крепи-и-ит!.. Усал-л-л! Вӗлерес 
вӗсене ҫемйипех.

— Вӗлерес хуҫине!
— Ҫунтарса яр ас  ӑна, усала!
— Ҫунтарас! Крепит шӑрши те ан юлтӑр пӗреххут.
Х алӑх  пётӗмпех урса кайрӗ,— ҫиллӗн, хаяррӑн  урса

кайрӗ. Хутор хуҫине юпа ҫумне, аслӑк  ю:пи ҫумне ҫыхса 
хучӗҫ. Айне ыраш улӑмӗ... типӗ ыраш улӑмӗ купаларӗҫ...

Хутор хуҫи крепит тутарса ҫӗр кастарнӑ чух П ракуш  
ашшӗн чи лайӑх, ҫӗнӗ ҫӗрлӗ анине туртса илнӗ. Ҫ авӑнпа 
П ракуш  ашшӗ те хутор хуҫине шутсӑр кураймасть... Ана 
курайман майӗпе хӗрлӗ гвардисем ҫине ҫиленнисене те 
манса каять.

— М алтан  хӑйне краҫҫын сапас пулать!— тесе кӑш- 
кӑрать Пракуш  ашшӗ.

Пӳртрен четвӗрт кӗленчипе краҫҫын илсе тухрӗҫ. Ху
тор хуҫи ҫинелле чаш-ш! тутарчӗҫ. Пӗри ҫавӑнтах ыраш 
улӑмне тивертсе ячӗ...

Хутор хуҫине ҫулӑм... хӗрӳ, пӗҫертекен, ҫунтарса яра- 
кан, вӑйлӑ ҫулӑм вут ҫӗлен пек явса илчӗ. Хутор хуҫи 
аслӑкӗ-мӗнӗпех ҫунса кайрӗ. А слӑк юпинчен епле кӑвар  
пулса юлать — хутор хуҫи те ҫавӑн пекех кӑварлӑ  кӑм-

рӑк... малтан хӗрлӗрех тӗслё кӑмрӑк, унтан хуп-хура, ҫӗр 
тӗслӗ кӑм рӑк  пулса юлчӗ.

— Пӗтрӗ крепит!
— Вилчӗ крепит!
— |Сыв пул, крепит!— терӗҫ сасӑсем,— ҫиллӗ, усал, 

хаяр сасӑсем.
Каҫхи пӗлӗт тӑп-тӑрӑ, кӑн-кӑвак. Сивӗ ҫӑлтӑрсем те 

нумай... хаяр, снвӗ ҫӑлтӑрсем.
Ю лаш ки вут хӗлхемӗсем ҫав кӑвак  пӗлӗтелле вӗҫсе 

улӑхса ҫӑлӑнм а ш ухӑшларӗҫ. Ҫук, ҫӑлӑнайм арёҫ . Пӗт- 
рӗҫ... сӳнчӗҫ.

— Пӗтрӗ крепит!
— Сӳнчӗ крепит!

IX

Ял халӑхӗ крепит пирки ҫав тери усал, тискер пулма 
пултарни мана каллех шухӑша ярать. Ш ухӑшсем мана 
каллех канлӗх памаҫҫӗ. Ш ухӑшсем ҫаплах  пӗрре хӑруш- 
шӑн туйӑнаҫҫӗ, тепре тата  хӑруш ӑ та мар, анчах хам та 
пёлме пултарайман, хама та тӗтреллӗ ҫеҫ курӑнакан , вӑй- 
лӑ... ҫил-тӑвӑл пек вӑйлӑ шухӑшсем мана ытла аптӑрат- 
са ҫитерчёҫ.

П ракуш  вилчӗ... офицер пирки вилчӗ. Куштам Хӗве- 
тӗрсем халӗ те тӗрмерех лараҫҫӗ. Пупне персе вӗлернӗ, 
теҫҫӗ. Комиссар халӑха хӑп артлантарса  кайрӗ. Комитет- 
сем... Хутор ҫынни... Кашни кунах ҫ&нӗрен ҫӗнӗ ӗҫ пулса 
пырать. Ялти пурнӑҫ та хуранти шыв пекех вӗресе тӑ- 
рать,— кӑпӑксем кӑларсах , ҫиллӗн, хаяррӑн  вёресе 
тӑрать.

Пӗр эпё анчах халӑх  ӗҫне нихӑш енчен те пырса 
ермен. Ҫ авӑнпа мана каллех хам а хам намӑс пек туйӑ- 
нать... Нимне пӗлмесёр ялта  ҫывӑрса пурӑннӑш ӑн ытла 
та намӑс пек туйӑнать.

— Каятӑп...  Пурпӗр ирӗккӗн фронта каятӑп!
А кӑ паян воззвани те вуларӑм. Телефон юпи ҫумне 

хӗрлӗ, пысӑк саспаллисемпе ҫапса хунӑ. Ана вуласан  эпӗ 
пушшех хӑпартланса кайрӑм. Ман тӗлтен темле ҫӗнӗ 
вӑй... ҫӗнӗ ш анчӑк вӗҫсе аннӑ пекех туйӑнса кайрӗ. Ашӑм 
та лӑш тах  пулчӗ.

X

Аттепе анне иккӗшӗ те вӑрҫса ҫӗмӗрӗлсе юлчӗҫ.
— Ухмах... Урӑх кам ывӑлӗ пур-ши сан пек ухмаххи? 

Кам хӑй ирӗккӗн пуҫа ҫиме каякам пур? Эх, ухмах!.. Ух-

мах!..— тесе юлчӗҫ аттепе анне,— ҫиленсе, вӑрҫса макӑр- 
са юлчӗҫ.

Сӑпанине хӑйсен пахчи хыҫӗнче, ҫутӑ кӳлӗ хӗрринче 
тӗл пултӑм. Вӑл та  мана ӳкӗтлесе йӗме тытӑнчӗ. Эпӗ 
ӑна май килнӗ таран  йӑпаткаларӑм.

— 'Сӑпани!.. Чунӑм! Эсӗ мана ан чар, элӗ каятӑп. 
Ш урӑгвардеецсемпе ҫапӑҫма каятӑп ,— терӗм эпӗ.

Сӑтшни лӑпланчӗ. Ш урӑгвардисем тени Сӑпанишӗн 
те темле усал яп алана  пӗлтерчӗ пулмалла. Сӑпани хирӗҫ 
тӑрса текех нимех те каламарӗ.

— К аях  эппин! Асту, мана ан пӑрах, ҫырусем ҫырсах 
тӑр,— терӗ те, иксӗмӗр те пӗр-пӗрне чуптуса уйрӑлтӑ- 
мӑр,— нимне пӗлмесӗр, ним хуйхӑрмасӑр чуптуса уйрӑл- 
тӑмӑр.

Ш трумлӑ ҫил ҫавӑрттарса  тухнӑ пекех туйӑнчӗ мана 
ялтан,— штрумлӑ ҫил, пысӑк ҫил, вӑйлӑ ҫил. Тӗтреллӗ 
ҫанталӑк та халӗ анчах уҫӑлса кайнӑн туйӑнчӗ мана,— 
халӗ анчах, ялтан  тухнӑ сехетре...

Акӑ эпир Кирукпа иксӗмӗр те машина ҫине лартӑ- 
мӑр,— хавасланса, ҫӑм ӑллансах  лартӑм ӑр .

Чӑштик-чӑштик! Чӑш-чаш-чаш-чаш! чаш латтарса 
тапранса кайрӗ пирӗн пӑравус,— ҫӳлӗ, пысӑк пӑравус... 
Уй урлӑ каҫсанах, вӑрм ана кӗтӗмӗр,— П ракуш  вилнё 
вӑрмана.

— К анлӗ вьврт, Пракуш!.. Сывӑ пул, шкул! Сывӑ 
пул, Сӑпани! Сывӑ пул, тӑван  ял! Тен, пӗр-пӗрне час ку- 
раймӑпӑр. Тен, нумай кӗрешмелле пулать, тен, кӗрешӳ 
уйӗнчех ӳксе ю лм алла  пулать. Халӗ пурте сывӑ юлӑр- 
ха!— тесе пыратӑп ӑш ӑмра.

Хура, хаяр, кӑвак  пӗлӗтсем каллех чупа-чупа иртеҫ- 
ҫӗ,—  м алалла ,  эпир кайнӑ еннеллех чупа-чупа иртеҫҫӗ.

—  Аҫта каятӑр , пӗлӗтсем?— тесе те ыйтмастӑп халӗ 
эпӗ пӗлӗтсенчен. Ҫук. Халӗ эпӗ ҫапла анчах каласа  пы- 
ратӑп:

— Эй, пӗлӗтсем! Хура, хаяр, кӑвак  пӗлётсем! Атьӑр 
хӑвӑртрах  пӗрле! Атьӑр тӑш манпа вӑрҫмашкӑн...  Атьӑр 
малаллах! Мӗн тата  пиртен юлса пыратӑр? Эй, ма юла- 
тӑр? Эй, калӑр  часрах! М а калам астӑр?

Ҫук. Пёлӗтсем каламаҫҫӗ. Пӗлӗтсем хӑлхасӑр: илт- 
меҫҫӗ. Пёлӗтсем чӗлхесӗр: чӗнмеҫҫӗ.

1924.

